
KICHIK MAKTAB YOSHIDAGI 
O‘QUVCHILARNING O‘QISHGA 

BO‘LGAN MUNOSABATINI 
KLASTERLI YONDASHUV 

ASOSIDA RIVOJLANTIRISH 
– PEDAGOGIK MUAMMO 

SIFATIDA
Umarova Gulhayo Murodiljon qizi

Chirchiq davlat pedagogika universiteti mustaqil tadqiqotchisi
ORCID: 0000-0002-8999-275X
Annotatsiya: Ushbu maqolada kichik maktab yoshidagi o‘quvchilarning o‘qishga bo‘lgan munosabatini klasterli yon-
dashuv asosida rivojlantirish texnologiyasi yuzasidan zarur tavsiyalar berilgan. Jahon hamda yurtimiz olimlarining ushbu 
mavzuda olib borgan tadqiqotlari natijalari haqida ma’lumot berilgan.

Kalit so‘zlar: kichik maktab yoshi, klaster, motivatsiya, konkret-obrazli, abstrakt, sintez, taqqoslash, passiv qabul qilish.
Abstract: This article presents recommendations on the technology for developing primary school students’ attitudes 
toward learning based on a cluster approach. It also provides information on the findings of international and national 
research conducted on this topic.

Key words: primary school age, cluster, motivation, concrete-figurative, abstract, synthesis, comparison, passive per-
ception.
Аннотация: В данной статье представлены необходимые рекомендации по технологии развития отношения уча-
щихся младшего школьного возраста к обучению на основе кластерного подхода. Представлена информация о 
результатах исследований отечественных и зарубежных учёных по данной теме.

Ключевые слова: младший школьный возраст, кластер, мотивация, конкретно-образное, абстрактное, синтез, 
сравнение, пассивное восприятие.

KIRISH
Ta’lim tizimini zamonaviy talablar asosida takomillashtirish jarayonida boshlang‘ich ta’lim sifatini oshirish 

va o‘quvchilarda o‘qishga nisbatan ijobiy munosabatni shakllantirish ustuvor vazifalardan biri sifatida e’tirof 
etilmoqda. Chunki aynan kichik maktab yoshi shaxsning bilishga bo‘lgan ehtiyoji, o‘quv motivatsiyasi, mustaqil 
fikrlash qobiliyati hamda ta’limga bo‘lgan barqaror qiziqishlari shakllanadigan muhim bosqich hisoblanadi. 
Ushbu davrda o‘quvchilarda kitobxonlik madaniyati, o‘qishga mas’uliyatli yondashuv va bilim olishga ichki moti-
vatsiyani rivojlantirish keyingi ta’lim bosqichlaridagi muvaffaqiyatning muhim omillaridan biridir.

So‘nggi yillarda ta’lim mazmunini integratsiyalash, fanlararo aloqadorlikni kuchaytirish hamda innovatsion 
pedagogik texnologiyalarni joriy etishga alohida e’tibor qaratilmoqda. Shu nuqtai nazardan, klasterli yondashuv 
ta’lim jarayonini tizimli tashkil etish, o‘quvchilar o‘rtasida hamkorlikni rivojlantirish, bilimlarni o‘zaro bog‘liq holda 
egallash va o‘quv faoliyatiga bo‘lgan qiziqishni oshirishning samarali pedagogik vositalaridan biri hisoblanadi. 
Mazkur yondashuv o‘quvchilarning individual qobiliyatlarini namoyon etish, ijodiy va tanqidiy fikrlashini rivoj­
lantirish, muloqot va jamoada ishlash kompetensiyalarini shakllantirish uchun qulay pedagogik muhit yaratadi.

Kichik maktab yoshidagi o‘quvchilarning o‘qishga bo‘lgan munosabatini rivojlantirish faqatgina bilim 
berish bilan cheklanmay, balki ularning psixologik xususiyatlari, yosh imkoniyatlari, oilaviy muhit, pedagogik 
qo‘llab-quvvatlash va ta’lim texnologiyalarining uyg‘unligini taqozo etadi. Klasterli yondashuv ana shu omillarni 
kompleks ravishda hisobga olib, o‘quvchilarning bilishga bo‘lgan ehtiyojini kuchaytirish, dars jarayonida faol 
ishtirokini ta’minlash va ta’lim samaradorligini oshirishga xizmat qiladi. Mazkur tadqiqotning maqsadi kichik 
maktab yoshidagi o‘quvchilarning o‘qishga bo‘lgan munosabatini klasterli yondashuv asosida rivojlantirishning 
nazariy-pedagogik asoslarini tahlil qilish, ushbu yondashuvning o‘quv motivatsiyasi, bilish faolligi va shaxsiy 
rivojlanishga ta’sirini aniqlashdan iborat.

MAVZUGA OID ADABIYOTLAR SHARHI
So‘nggi yillarda ta’lim tizimida, jumladan, kichik maktab yoshidagi o‘quvchilarning o‘qishga bo‘lgan munosa-

batini rivojlantirish masalasi dolzarb ilmiy-amaliy yo‘nalishlardan biriga aylandi. Bu borada ijtimoiy va pedagogik 
tajribalarni o‘rganish, ilmiy tadqiqotlar natijalarini umumlashtirish hamda ta’lim jarayonida samarali metodlarni 
joriy etish muhim ahamiyat kasb etadi. O‘zbekistonda ham kichik maktab yoshidagi o‘quvchilarning o‘qishga 
bo‘lgan munosabatini rivojlantirishning hozirgi holatini tahlil qilish, mavjud muammolarni aniqlash va ularni 
bartaraf etishga qaratilgan ilmiy tadqiqotlar hamda davlat ta’lim tashkilotlarining hamkorligi alohida ahamiyatga 
ega.

Kichik maktab yoshidagi o‘quvchilarning o‘qishga bo‘lgan munosabatini rivojlantirish hamda ularning o‘quv 
faoliyatini takomillashtirish zamonaviy pedagogikaning muhim vazifalaridan biridir. Kichik maktab yoshidagi 
o‘quvchilarda o‘qishga nisbatan ijobiy munosabatni shakllantirishda klasterli yondashuv zamonaviy pedagogik 
texnologiyalarning samarali vositalaridan biri sifatida alohida ahamiyat kasb etadi. Ushbu yondashuv ta’lim 
jarayonida o‘quvchilarning bilish faolligini kuchaytirish, mavzuga oid tushunchalar o‘rtasidagi mazmuniy aloqa-
dorlikni anglash hamda mustaqil va mantiqiy fikrlash ko‘nikmalarini rivojlantirishga xizmat qiladi [1]. Klasterli 
topshiriqlarning pedagogik qiymati shundaki, ular o‘quvchini tayyor bilimni passiv qabul qiluvchi subyekt emas, 
balki axborotni tahlil qiluvchi, tizimlashtiruvchi va uni shaxsiy tajribasi bilan bog‘lovchi faol ishtirokchiga aylanti-
radi. Natijada o‘quv motivatsiyasi, bilishga qiziqish hamda ijodiy fikrlash elementlarining rivojlanishi uchun qulay 
didaktik muhit yuzaga keladi.

Biroq kichik maktab yoshidagi o‘quvchilar bilan ishlash amaliyotida klasterli yondashuvni samarali tashkil 
etish muayyan pedagogik va psixologik murakkabliklar bilan tavsiflanadi. Mazkur yosh bosqichida o‘quvchi­
larning tafakkuri asosan konkret-obrazli xarakterga ega bo‘lgani sababli ular abstrakt mazmundagi tushun-
chalarni mustaqil ravishda tahlil qilish, umumlashtirish va o‘zaro mantiqiy bog‘lash jarayonida qator qiyinchi
liklarga duch keladilar. Bilish jarayonlarining yetarli darajada shakllanmaganligi esa o‘quvchilarning murakkab 
axborotlarni tizimli ravishda qayta ishlash imkoniyatini cheklaydi. Shu nuqtai nazardan, klasterli faoliyatni tashkil 
etish o‘quvchilardan analiz, sintez, taqqoslash va umumlashtirish kabi yuqori darajadagi intellektual operatsi-
yalarni talab etadi. Mazkur holat esa boshlang‘ich ta’lim jarayonida klasterli yondashuvni o‘quvchilarning yosh 
va psixofiziologik xususiyatlariga moslashtirish zaruratini yuzaga keltiradi

TADQIQOT METODOLOGIYASI
Jean Piagetning nazariy qarashlariga muvofiq, 7–11 yosh oralig‘idagi bolalarda tafakkur rivoji konkret oper-

atsion bosqich doirasida namoyon bo‘lib, ular atrofdagi predmet va hodisalarning mazmunini ko‘proq bevosita 
kuzatish, obrazli tasavvurlar hamda amaliy faoliyat jarayoni orqali o‘zlashtirishga moyillik bildiradilar. Shu bois 
klasterli topshiriqlarni loyihalash jarayonida mavzularning o‘quvchilarning kundalik tajribasi, obrazli tasavvuri 
hamda emotsional qabul qilish imkoniyatlariga moslashtirilishi muhim didaktik talab sifatida namoyon bo‘ladi [2]. 
Topshiriqlarning haddan tashqari murakkab yoki abstrakt mazmunda berilishi o‘quvchilarda mavzuni anglash 
bilan bog‘liq qiyinchiliklarni yuzaga keltirib, o‘z bilimiga nisbatan ishonchsizlik hissining kuchayishiga hamda 
ta’lim faoliyatiga bo‘lgan qiziqishning pasayishiga sabab bo‘lishi mumkin.

Lev Vygotskiyning  “yaqin rivojlanish zonasi”  konsepsiyasida ta’kidlanganidek, kichik maktab yoshidagi 
o‘quvchi mustaqil ravishda bajara olmaydigan intellektual faoliyatni pedagog yoki tengdoshlari ko‘magida 
muvaffaqiyatli amalga oshirish imkoniyatiga ega bo‘ladi. 

Mazkur yondashuv nuqtai nazaridan klaster tuzish faoliyatida o‘qituvchining yo‘naltiruvchi pedagogik 
rahbarligi, bosqichma-bosqich metodik ko‘magi hamda hamkorlikka asoslangan ta’limiy yondashuvi alohida 
metodik ahamiyat kasb etadi [3].

O‘qituvchi tomonidan:

•	 aniq ko‘rsatmalar berilishi;

•	 namunaviy klasterlar ko‘rsatilishi;

•	 rangli va vizual materiallardan foydalanilishi;

•	 tushunchalar o‘rtasidagi bog‘lanishlarning izchil tushuntirilishi;

•	 bosqichma-bosqich yo‘naltirishning tashkil etilishi

kichik yoshdagi o‘quvchilarning klasterli faoliyatga muvaffaqiyatli moslashuvini ta’minlaydi.
Mazkur yosh bosqichidagi o‘quvchilarda diqqatning yetarli darajada barqarorlashmaganligi, tashqi omillar 

ta’sirida tez chalg‘ish holatlarining kuzatilishi, emotsional sezgirlikning yuqoriligi hamda faoliyatga nisbatan 
qiziqishning tez almashinuvchanligi kabi psixologik xususiyatlar yaqqol namoyon bo‘ladi. Shu sababli klasterli 

faoliyat bir xil mazmundagi yoki uzoq davom etuvchi topshiriqlar asosida tashkil etilganda o‘quvchilarda 
zerikish hissi kuchayib, ta’limiy motivatsiyaning pasayishi ehtimoli yuzaga keladi. Shundan kelib chiqib, klasterli 
topshiriqlarni ishlab chiqishda ularning qisqa muddatli, mazmunan qiziqarli, o‘yin elementlari bilan boyitilgan 
hamda vizual jihatdan jozibador bo‘lishiga alohida e’tibor qaratish zarur.

TAHLIL VA NATIJALAR
Tadqiqot natijalari shuni ko‘rsatadiki, kichik maktab yoshidagi o‘quvchilar bilan klasterli yondashuv asosida 

olib boriladigan pedagogik faoliyatda yosh va individual psixologik xususiyatlarni hisobga olish ta’lim sama-
radorligini belgilovchi muhim omillardan biri hisoblanadi. Bizning nazariy qarashimizga ko‘ra, klasterli o‘qitish 
texnologiyasi o‘quvchilarning yoshga mos bilish ehtiyojlari, obrazli-vizual tafakkuri hamda emotsional qabul 
qilish imkoniyatlari bilan uyg‘unlashtirilgan taqdirdagina ularning o‘qishga nisbatan ijobiy munosabatini shakl-
lantirish va mustahkamlashda yuqori pedagogik samaradorlikni ta’minlaydi. Ikkinchi muhim jihat o‘quvchilarning 
o‘qishga nisbatan shakllangan munosabati hamda motivatsion faollik darajasining o‘zaro bir xil emasligi bilan 
izohlanadi.

Kichik maktab yoshidagi bolalarda ta’lim faoliyatiga qiziqishning namoyon bo‘lishi, bilishga bo‘lgan ehti
yojning shakllanishi va o‘qish jarayoniga nisbatan emotsional munosabatning rivojlanish darajasi har bir 
o‘quvchining individual psixologik xususiyatlari, oiladagi tarbiyaviy muhit, pedagogik ta’sir sifati hamda ijtimoiy 
omillarning o‘ziga xos ta’siri asosida turlicha ko‘rinishda namoyon bo‘ladi. Shu sababli ayrim o‘quvchilar klasterli 
topshiriqlarda yuqori faollik va mustaqillikni namoyish etsalar, boshqalarida ishtirok etishga nisbatan sustlik, 
ishonchsizlik yoki bilish faoliyatining pasayganligi kuzatilishi mumkin. Mazkur holat esa klasterli yondashuvni 
tashkil etishda differensial va individual yondashuv tamoyillariga tayanish zaruratini yuzaga keltiradi. Ba’zi 
o‘quvchilarda o‘quv faoliyatiga nisbatan ichki motivatsiya yetarlicha shakllangan bo‘lib, ular yangi bilimlarni 
katta qiziqish bilan o‘zlashtirishga intiladilar, mustaqil fikrlashga moyillik bildiradilar hamda jamoaviy faoliyat 
jarayonida tashabbuskorlikni namoyon etadilar. Bunday o‘quvchilar klasterli topshiriqlarni bajarishda faol 
ishtirok etib, fikrlarni tahlil qilish, bog‘lash va umumlashtirish jarayonida yuqori bilish faolligini ko‘rsatadilar.

Kichik maktab yoshidagi o‘quvchilarda emotsional ta’sirchanlikning yuqori darajada namoyon bo‘lishi 
sababli ular pedagog tomonidan beriladigan baho, tengdoshlari munosabati hamda topshiriqning murakkablik 
darajasiga nisbatan nihoyatda sezgir munosabat bildiradilar. Shu jihatdan qaralganda, ayrim o‘quvchilarda 
klasterli faoliyat jarayonida o‘z fikrini ochiq ifodalashda ikkilanish, xatoga yo‘l qo‘yishdan xavotirlanish yoki 
guruhiy muhokamalarda sust ishtirok etish holatlari kuzatilishi mumkin. Ayniqsa, kommunikativ kompetensi-
yalari yetarli shakllanmagan bolalarda jamoaviy faoliyatga moslashish, tengdoshlari bilan hamkorlikda ishlash 
hamda umumiy fikr almashinuvida faol qatnashish jarayoni nisbatan murakkab kechadi. Mazkur psixologik 
holatlar klasterli yondashuvni tashkil etishda qo‘llab-quvvatlovchi pedagogik muhit yaratish, o‘quvchilarning 
o‘ziga bo‘lgan ishonchini mustahkamlash hamda emotsional xavfsizlikni ta’minlash zarurligini ko‘rsatadi.

Alexei Leontievning faoliyatga oid nazariy qarashlariga muvofiq, o‘quv faoliyatining samaradorligi o‘quv-
chining ichki motivlari, bilishga bo‘lgan ehtiyoji va ta’lim jarayoniga nisbatan shakllangan shaxsiy qiziqishi bilan 
bevosita bog‘liq holda namoyon bo‘ladi [4]. Mazkur yondashuvga ko‘ra, o‘quvchi faoliyatining mazmunan faol 
va natijador kechishi uning ichki rag‘batlantiruvchi omillari yetarli darajada shakllangan taqdirdagina yuzaga 
chiqadi.

Demak, o‘quvchi faoliyatining faollashuvi, avvalo, uning ta’lim jarayoniga nisbatan shakllangan ichki 
qiziqishi, bilishga bo‘lgan ehtiyoji hamda emotsional munosabati bilan belgilanadi. Shu jihatdan qaralganda, 
klasterli yondashuv barcha o‘quvchilarni bir xil darajada faol ishtirok etishga avtomatik ravishda yo‘naltira 
olmaydi. Sababi, o‘quvchilarning bilish faolligi, kommunikativ faollashuv darajasi, guruhiy faoliyatga moslashuvi 
hamda motivatsion xususiyatlari individual farqlar asosida turlicha namoyon bo‘ladi. Natijada ayrim o‘quvchilar 
klasterli topshiriqlarda yuqori tashabbuskorlik va mustaqillikni ko‘rsatsalar, boshqalarida fikr bildirishga nisbatan 
tortinchoqlik, passivlik yoki faoliyatga sust jalb etilish holatlari kuzatilishi mumkin.

Tadqiqot natijalari shuni ko‘rsatadiki, kichik maktab yoshidagi o‘quvchilarning o‘qishga nisbatan shakl-
langan munosabati, motivatsion ehtiyojlari hamda psixologik xususiyatlari inobatga olinmagan holda tashkil 
etilgan klasterli faoliyat kutilgan pedagogik samaradorlikni to‘liq ta’minlay olmaydi. Chunki o‘quvchilarning 
bilish faolligi, emotsional qabul qilish darajasi va ta’lim jarayonidagi ishtiroki individual farqlar asosida namoyon 
bo‘ladi.

Bizning nazariy yondashuvimizga ko‘ra, klasterli o‘qitish texnologiyasining samaradorligi o‘quvchilarning 
yoshga xos rivojlanish xususiyatlari, individual imkoniyatlari hamda emotsional holatini differensial asosda 
hisobga olish bilan bevosita bog‘liqdir. Aynan o‘quvchilarning psixologik va motivatsion xususiyatlariga 
moslashtirilgan pedagogik yondashuvgina ularning o‘quv faoliyatidagi faolligini kuchaytirish, mustaqil fikrlashini 
rivojlantirish hamda o‘qishga nisbatan barqaror ijobiy munosabatni shakllantirishga xizmat qiladi. Shu nuqtai 
nazardan, klasterli yondashuvni samarali qo‘llash pedagogdan nafaqat metodik kompetentlikni, balki o‘quv

chilarning yosh va individual psixologik xususiyatlarini chuqur anglashni ham talab qiladi. Chunki o‘qituvchi 
topshiriq mazmunini o‘quvchilarning bilish imkoniyatlariga moslashtirishi, guruhiy faoliyatni to‘g‘ri tashkil etishi 
hamda o‘quvchilar o‘rtasidagi kommunikativ hamkorlikni boshqarishi zarur bo‘ladi. Ayniqsa, ta’lim jarayonida 
qo‘llab-quvvatlovchi emotsional muhit yaratish, o‘quvchilarning erkin fikr bildirishiga sharoit yaratish va ularning 
bilish faolligini rag‘batlantirish klasterli texnologiyaning pedagogik samaradorligini belgilovchi muhim omillardan 
biri hisoblanadi.

XULOSA
Kichik maktab yoshidagi o‘quvchilarning o‘qishga bo‘lgan munosabatini rivojlantirish ta’lim sifati va shaxs 

kamolotini ta’minlashning muhim omillaridan biridir. Klasterli yondashuv asosida tashkil etilgan ta’lim jarayoni 
o‘quvchilarning o‘quv motivatsiyasini oshirish, mustaqil va tanqidiy fikrlashini rivojlantirish, jamoada ishlash 
ko‘nikmalarini shakllantirish hamda bilimlarni tizimli ravishda o‘zlashtirishga ijobiy ta’sir ko‘rsatadi.

Shuningdek, klasterli yondashuv dars mazmunini integratsiyalash, fanlararo bog‘liqlikni kuchaytirish va 
o‘quvchilarning individual imkoniyatlarini hisobga olish orqali ta’lim jarayonining samaradorligini oshiradi. Nati-
jada o‘quvchilarda o‘qishga nisbatan ijobiy munosabat, ichki motivatsiya, mas’uliyat hissi va bilishga bo‘lgan 
qiziqish izchil shakllanadi.

Xulosa qilib aytganda, klasterli yondashuv kichik maktab yoshidagi o‘quvchilarning o‘qishga bo‘lgan 
munosabatini rivojlantirishning samarali pedagogik mexanizmlaridan biri bo‘lib, u zamonaviy kompetensiyaviy 
ta’lim talablariga mos keladigan, o‘quvchi shaxsini har tomonlama rivojlantirishga xizmat qiladigan innovatsion 
yondashuv hisoblanadi. Kelgusida ushbu yondashuvni raqamli ta’lim texnologiyalari, interaktiv metodlar va 
sun’iy intellekt asosidagi o‘quv platformalari bilan uyg‘unlashtirish uning amaliy samaradorligini yanada oshirish 
imkonini beradi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Ta’limda menejment

Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


